
7 mars 2011

To: 
Zt. Hashim Thaçi, Kyreministër i Republikës së Kosovës

CC:
Zt. Ferid Agani, Ministër i Shëndetësisë i Republikës së Kosovës

Deputetëve të Kuvendit të Republikës së Kosovës
Tema: Gratë, burrat kërkojnë sigurim shëndetësor dhe kujdes më të mirë shëndetësor më 8 mars
I Nderuari Zt. Kryeministër, 

Në 100 vjetorin e Ditës Ndërkombëtare të Gruas, 8 mars, Rrjeti i Grupeve të Grave të Kosovës do të bashkohet me qytetarët tjerë dhe palët e interesuara, duke qëndruar përpara ndërtesës së Kuvendit Kombëtar në ora 12 në mesditë, për të kërkuar sigurim shëndetësor për të gjithë qytetarët e Kosovës dhe kujdes më të mirë shëndetësor, si një e drejtë e njeriut. Kërkojmë mbështetjen tuaj të plotë dhe veprim të menjëhershëm për të përmirësuar rrethanat, aktualisht të tmerrshme, në institucionet shëndetësore, si dhe për të krijuar një fond të sigurimit shëndetësor në Kosovë. 

Ligji ndërkombëtarë i të drejtave të njeriut njeh të drejtën për shëndet, si e drejtë e njeriut. Deklarata Universale e të Drejtave të Njeriut, neni 25, thot se; secili ka të drejtë për një jetesë të nivelit të mjaftueshëm për shëndetin dhe mirëqenien e tij/saj. Kushtetuta e Republikës së Kosovës konfirmon angazhimet e Kosovës me Deklaratën Universale të të Drejtave të Njeriut, dhe prandaj pranon të drejtën për shëndet, si e drejtë e njeriut. Qëllimet e Zhvillimit të Mijëvjeçarit, të dakorduara nga ana e Qeverisë së Kosovës, poashtu përfshijnë një fillim të shëndetshëm në jetë, përmirësimin e shëndetit të të rinjve, përmirësimi i menaxhimit të kujdesit shëndetësor, dhe zhvillimin e burimeve njerëzore në shëndetësi. Për më teper, Ligji i Shëndetësisë i Kosovës (Kapitulli 2, Seksioni 7.2.), Thekson se "sigurimi shëndetësor do të ofrohet si sigurim shëndetësor themelor dhe privat dhe do të zbatohet me anë të kontributeve të detyrueshëme dhe vullnetare në agjencione të sigurimeve shëndetësore dhe Fondin e Sigurimit Shëndetësor.’

Megjithëatë, angazhimi ligjor i qeverisë së Kosovës për të siguruar kujdes shëndetësor cilësor për qytetarët, treguesit shëndetësorë të Kosovës janë më të varfërat në rajon. Jetëgjatësia në lindje, në 69 vjet, është më e ulëta në Evropën Juglindore. Ndoshta kjo pjesërisht është për shkak të faktit se shpenzimet vjetore qeveritare për shëndet për kokë banori janë vetëm 35 euro, më e ulëta në Evropë. Sistemi i shëndetit publik, financuar nga Buxheti i Konsoliduar i Kosovës, përbën një llogaritje për vetëm 9.2 përqind të shpenzimeve. Kjo është e pamjaftueshme dhe e papranueshme.
Më 8 mars, ne dëshirojmë të theksojmë se sektori i kujdesit shëndetësor i nën-financuar ka ndikuar negativisht në veçanti në shëndetin e grave. Kosova ka ndër normat më të larta të vdekjeve maternale (7 në 100,000 lindje) dhe normat e vdekshmërisë paralindjes (23 në 1,000 lindje) në Evropë. Kjo mund t'i atribuohet pjesërisht faktit se shumë gra nuk kanë qasje në kujdes cilësor shëndetësor riprodhues dhe gjinekologjik, sidomos në kujdesin shëndetsor parandalues. Për më tepër, gratë në zonat rurale nuk kanë mundësi për të udhëtuar dhe ti qasen trajtimeve gjinekologjike dhe antenatale. Gratë janë gjithashtu në rrezik më të madh ndaj dhunës me baza gjinore (p.sh. izolimi brenda në shtëpi, mbajtjen e financave familjare të përbashkëta, dhe dhuna fizike), e cila mund ti parandaloj ato nga qasja në kujdesin adekuat shëndetësor. 

Në Ditën Ndërkombëtare të Gruas, dëshirojmë t'ju kujtojmë se në përputhje me ligjet e  dhe angazhimet e lartpërmendura, Qeveria e Kosovës ka një përgjegjësi për të siguruar që të gjitha gratë kosovare të kenë qasje në sigurim shëndetësor dhe kujdes shëndetësor cilësor, si një e drejtë e njeriut. Përmirësimin e qasjes dhe cilësisë së kujdesit shëndetësor jo vetëm që do të përmirësojë sistemin shëndetësor, por edhe zhvillimin e mirëqenies së qytetarëve më gjerësisht. 

